         Demokrası hərəkatı , oliqarşı sistemini qorumaq üçün başqa bir qurğu

Uluslar arası ( beynəlxalq ) ilişgilərdə iran islam cumhuriyyətilə amerika birləşik devlətləri arasında movcud olan gərginliyə baxdıqca belə alınır islami rejim , dış ( xarici ) siyasətdə siyasi kimliyini ( hoviyyət ) amerika və israillə düşmənlikdə tanıtdırır . ayrı yandan batı( ğərb ) dünyası amerika öndərliyində sovetlər birliyi dağıldıqdan sonra , öz hegmonyasını yeni cumhurilərdə və orta doğuda , zəyiflənmiş rusiyənin dirçəlməyini və çin devlətinin yüksəlib genişlənməyini önləmək üçün yaymqdadır ki uzun və gələcək illərdə , uluslar arası sahədə asıl və önəmli bir güc kimi həyatına dəvam edəbilsin . beləliklə , demokrası yaymaq , insan haqlarını savunmaq ( mudafiə etmək ) , terorismi önləmək , savaşsız bir dünya yaratmaq və böyük ortadoğu projəsilə , sərvət və enerjilə dolu orta doğu bölgəsindən çin və rusiyənin əlini kəsmək istəyir . və ya ən azı onların nufuz və etgisini ( təsir ) azaltmağa və onlardan qabaqcıl olmağa çalışır . amerikanın bu çabası ki əfğanistan savaşilə başlanıb ikinci növbədə ıraq savaşına yol açdı , hələ , dəvam etməkdədir . bəlli olan böyük ortadoğu projəsi yalnız iran ölkəsində rejimin dəyişilməyilə sona çatacqdır .  və maraqlı budur ki iran bu projənin bitməyi üçün ən istiratejik və kilid ölkədir . və amerika burada başarılı olmazsa  , iran amerikanın qırılan nöqtəsi sayıla bilər . onun üçün bütün yöntəmləri bu işdə başarılı olmaq üçün hətta savaşı belə göz önünə alacaqdır. Amma savaşın iqtisadi zərərləri çox olduğu üçün hələlik son seçənək kimi görünür . 
Ayrı yandan islami rejim ki 57 inci ildə idolojik şuarilə dünyaya ayaq basdı , öz qalıcılığını qorumaq üçün batı dünyasilə savaşmaqdan sonra hər işə əl atır . bu rejim , totaliter , qeyri demokratik , bir partiyalı və oliqarşı sisteminin kamil bir örnəyidir . onun muxalifləri içəridə və dışarıda , səltənətçilər , solçular , daldada fars mehvər irançı və üzdə demokrat cumhuriçilər , türk , kürd və ərəb millətçilərdir . rejim hələlik dışarıda epozisyonu  kontrol etməklə və içəridə onların hərəkatını yavaşlatmağla öz həyatına dəvam etməkdədir  . unutmayacağımız çox önəmli bir məsələ budur ki islami rejim dış siyasətdə , siyasi baxışı idolojik baxışdan üstün tutur . bəlkə bir gün gələcək illərdə , bu yöntəm , iran içində indiki hakim oliqarşının və oliqarş hakimlərin qalıcılığını qorumaq şərtilə istifadə olunsun və sekolarism və cumhuri sisteminin yaranmağına sonuclansın . sonunda , hələlik oliqarşik qalıcılıq islam rejimi adı altında və bəlkə gələcək illərdə başqa bir ad altında və başqa bir sistemdə rejim üçün ən önəmli həyat məsələsidir . beləliklə rejim  özünü qorumaq üçün hər qurğu və aracdan istifadə edir .
Bunların biri nüklər silaha əl tapmaqdır .bu arada bu yıxıcı və dağıdıcı silaha əl tapmq üçün ona lazim olan yetərincə zamandır . əlbəttə olabilər ağıllı  olduğu üçün batı dünyası qarşısında ondan istifadə etməyə qorxsun, amma bu silaha əl tapmaq batı dünyasınıda islami rejimilə  ciddi qarşılaşmaqda  düşündürəcəkdir . bəllidir , sonunda rejim ağır və çətin şərayit altında özünü qorumaq üçün nüklər məsələsində ayağını dalı qoyar .  kəsinliklə imkan olduğu halda nüklər silaha əl tapmaq çox yaxşı olardı amma sistemin dağılmağının qimətinə  yox . 
islami rejimin başqa qurğusu özünü qorumaq üçün həmdə nüklər məsələsini kölgəyə buraxmaq üçün lubnan hizbullahı aracından istifadə etməkdir . son günlərdə bölgəni gərginləşdirmək üçün , lubnan hizbullahını israil devlətilə çarpışdırmaqla , həmdə son illərdə şiə aracilə ıraqda gərginlik yaratmaqla , bölgədə önəmli bir güc olduğunu batı dünyasına subut etmək istəyir və batı dünyasına ona danışıq , muzakirə və diplomatik yöntəmlərlə yanaşmağını qəbul etdirmək istəyir . əlbəttə çaşmamalıyıq islami rejim öz ortağı yanı suriyə ölkəsini batı dünyası qarşısında bir sipər kimi əldə tutduğu günlərdə . beləliklə ıraqda olduğu kimi batı dünyasını yormağa çalışa bilər . bu iş islami rejimin dış siyasətdə , siyasi baxışları idolojik baxışlardan üstün tutduğunu göstərə bilər . 
Islami rejim həmdə rusiyə və çin əlilə muxalif bulukda çatlaq və uymamazlıq yaratmağa çalışır . görünən hələlik bu işdə başarılı olubdur amma kəsinliklə uzun müddətdə çin və rusiyə amerika və batı qarşısında milli çıxarlarını islami rejimə arxa durmaq qimətinə təhlikəyə atmazlar . 

islami rejimin marağlı qurğularından biridə özünü qorumaq üçün , epozisyon aracından istifadə edib , amerika öndərliyində batı dünyasının onunla ciddi qarşılaşmağını önləməkdir . o başa düşür ki diplomatik yöntəmlər , danışıq və muzakirə , hətta iqtisadi və siyasi basqılar , rejimi dəyişdirə bilməyəcəkdir . və böylə basqıların mənfi təsiri təkcə iran millətlərinin üzərində olacaq ki rejim bu məsələdən kütlə içində öz nəfinə anti amerika hisləri yaratmağa çalışa bilər . beləliklə o qəhrəman yaratmağla və gənci kimi şəxsləri ölkədən dışarıya göndərməklə ,epozisyon zehninə bu düşüncəni yedirtmək istəyir ki , amerikanın islam rejimilə ciddi qarşılaşmağını önləsinlər . gəncinin epozisyon və bütün dünyaya olan sözlərində , demokrası hərəkatı yaratmaq istəyi və mədəni etiraz daşınılmaqdadır . o deyir biz iran içində islami fondamentalistlər və amerikadakı yəhudi və xırıstıyan fondamentalistlərin qarşısında dayanırıq . biz savaş istəmirik ,  biz  savaşı önləmək istəyirik . və çox rahatcasına cumhuri və sekolarism sistemindən danışır . tir ayının otuz birində sedaye amrika adlı tv verlişində apardığı danışıqlarında bir şəxs ona böylə sual verir ; sizi buraya islami rejim göndərməyibdir ? cəvab isə ; tutaqki mən iranın gizli servisi tərəfindən və ya ayətullah xamnei tərəfindən buraya göndərilmişəm  , hələki sekolarism , demokrası , insan haqları və cumhuridən danışıram . bu sözlərin eybi harasındadır ? 
Bu sözləri analiz etdikdə iki məsələ ortaya çıxır . birinci gənci islami rejimə qarşı açılan savaşı önləmək istəyir və bu istəyi iran millətləri adına çalır . çünkü o və onu göndərənlər bilirlər ki , təkcə savaş islami rejimi və mərkəzi gücü hansı adla olur olsun iran millətlərinin qabağından qaldıra bilər . başqa deyimlə amerikaya deyir batumunu eləcə arxanda saxla və yumuşaq dillə və diplomatik yöntəmlə islami rejimə qarşı çıx . bu yöntəmi hələlik çin , rusiyə , avrupa ve amerikada ön planda tutmaqdadır . başqa , gənci cumhuri və demokrası haqqında danışmağla , amerikaya deyir bizim işimizə qarışma , biz özümüz ölkədə demokrası yaradacayıq . bizim ölkəyə qoşun çəkmə , iran millətləri demokrası hərəkatını yaratmağla öz istədikləri demokrasını ölkələrində yaymağa çalışırlar . biz özümüz mədəni etiraz yöntəmilə , islam rejimilə bir sonuca çatacayıq . yanı tam rejimin istədiyi bir şey . ən azı islami rejimə zaman qazandıra bilər . və əgər gənci bu işdə başarılı olmasa qorxusu yox , beləki amerika islami rejim qarşısında son çarəni savaş seçənəyi bildiyi halda , bəlkə o zaman islami rejim iran içində , özünün oliqarşik qalıcılığını qorumaq üçün idolojik intihara əl vursun . doğru olan bu ki gənci fars mehvər pan iranistlərin elçisidir və bu quruhun reformism maskasında yazdığı kitabların birində gəldiyi kimi pan iranistlərdə ( necəki görünür ölkə içində və dışında , son zamanlar , çabalamağa düşüblər və zamanın azaldığını iddia edirlər ) islamçı fondamentalistlərdə oyun meydanını ( iran ) əldən buraxmaq istəmirlər . beləliklə gənci arxayınlığla sekolarism və cumhuri sistemindən danışır və qeyri fars millətləri aldatmaq üçün qeyri fars millətlərin və hətta sünnilərin haqlarından belə ortaya bəhs atır . necəki səltənətçilər ( son zamanlar şərti və məşrutə səltənətçılıq şuarını verməklə cumhuriçilərə yaxınlaşmaq istəyirlər.) və hətta islami rejim qeyri fars millətləri aldatmaq üçün federalism bəhsini ortaya atırlar . beləliklə gənci demokrası hərəkatını yaratmağla amerika və batının islami rejimə qarşı açabiləcəyi savaşı önləmək istəyir . ( tam rejimin istədiyi ) və bu işdə başarılı olmazsa , təhlikə anında iran millətləri adına savaşa qarşı çıxmaq zırnasını çalıb və bəlkə islami rejimin tapşırığı əsasında , batı dünyasilə  onların arasında yaranabiləcək savaşa araçılıq edsin ki islami rejim iran içində idolojik baxımdan ( oyun meydanının əldən gedməməyinə görə ) silahsız edilsin . əlbəttə yeni sistemdə üstünlük pan iranistlərin əlində olmağı amma indiki idolojist hakimlərində yeni sistemdə yer tutmağı şərtilə . normal olan , gəncinin qeyri fars millətləri , laik cumhuriçiləri , məşrutə yanlı səltənətçiləri , femenistləri və başqalarınıda , haqlarının verilmək vədəsilə bu axıma qatmağa çalışmağıdır . indi islami rejimin qurduğu bu qurğularının nə qədər başarılı olduğu  gələcəkdə subut olunacaqdır . ayrı yandan qeyri fars millətləri diqqət etməlidirlər, mərkəzi güc ki hələlik fondamentalist oliqarşların əlindədir , islami rejim , cumhuri və ya hətta federal sisteminə dəyişildiyi zaman , pan iranist oliqarşların əlinə geçməsin . böylə hadisə baş verərsə qeyri fars millətlərin haqları hech zaman ödənilməyəcəkdir . 
Amma bəzilərinin irəli sürdüyü federalismdə həmdə gəncinin irəli sürdüyü cumhuri sistemində , qeyri fars millətlərin haqlarının verilməyinin həmdə gərçək demokrasının yaranmağının qarantısı nədir ? doğru olan buki fars mehvər pan iranistlərin mərhəməti və demokratlığından başqa bir qarantı yoxdur . həmdə ölkənin gücü onların əlinə geçdiyi zaman . böylə vədələr siyası sahədə ələ çatılan və arxayınlı qarantılar deyil . son yüz ilin tarixi təcrübələrinə görə qeyri fars millətləri haqlarının verilməyi vədəsilə aldanılıb , əski sistemi dağıdıb yeni sistem qurmaq üçün bir arac ( vəsilə )  kimi istifadə olunublar və heç zaman yeni sistemdə öz gərçək haqlarını əldə edəbilməyiblər . sizcə cumhuriçılıq və federalism pan iranistlər və hətta islamçı fondamentalistlər tərəfindən , kürd , ərəb və türk millətlərinin əritmə siyasətinin dəvamı olaraq bir qurğu deyilmi ?  niyə islami rejim iran içində bəzi qəzetlər və dərgilərdə federalism bəhsinə yol verir ? bizim ölkədə hakimlər yayınlarda ( nəşriyyat ) aparılan düşüncə bəhsini özəlliklə ( xususən ) siyası sahədə göz altına almırlarmı ? batı dünyasının amerika öndərliyində islami rejimə qarşı tutduğu yöntəm , əfğanistanda və ıraqda olduğundan fərqlı olacaqdırmı ? hər halda amerika başa düşür ki bu mərhələdə , ayaq dalı qoymağın zərərləri onlara və batı dünyasına gələcək yüz ildə belə çox ağır olabilər . beləliklə gələcəkdə , bölgədə çin və rusiyə nəfinə nufuz və etgisinin azalmağı imkansız deyil . umud edirik qeyri fars millətlərin haqlarının verilməyi və gərçək demokrası , gələcəkdə fars mehvər pan iranistlərlə ( hər sistemdə olursa olsun ) batı dünyası arasında  , və bəlkədə fars mehvər pan iranistlərlə hər üç önəmli tərəfin  ( çin , rusiyə və batı ) arasındakı alış verişə qurban olmasın . umud edirik gəlməsin o  gün ki qeyri fars millətləri yağış altından durub dolu altında otursunlar .  

